
ՈՐՈՇՈՒՄ

                                               <<__>> ___________ 2011 թվականի N--- Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2277-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ, 2002 ԹՎԱԿԱՆԻ ՀՈՒՆՎԱՐԻ 7-Ի N 5 ԵՎ 2002 ԹՎԱԿԱՆԻ ՄԱՅԻՍԻ 15-Ի N 532 ՈՐՈՇՈՒՄՆԵՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2005 թվականի դեկտեմբերի 29-ի <<Անշարժ գույքի գնահատման գործունեության ոլորտը կարգավորող և հսկողություն իրականացնող լիազոր մարմին սահմանելու մասին>> N 2277-Ն որոշման 1-ին կետում <<կարգավորող>> բառից հետո լրացնել <<, ինչպես նաև ֆիզիկական անձանց որակավորող>> բառերը:

2. Ուժը կորցրած ճանաչել`

1) Հայաստանի Հանրապետության կառավարության 2002 թվականի հունվարի 7-ի <<Հայաստանի Հանրապետության տարածքում տեղագրական քարտեզագրման և հողաշինարարական աշխատանքների իրականացման, անշարժ գույքի գնահատման ու ռիելթորական գործունեության բնագավառներում իրականացվող գործունեության լիցենզավորման կարգը և նշված գործունեության իրականացման լիցենզիայի ձևը հաստատելու մասին>> N 5 որոշումը.

2) Հայաստանի Հանրապետության կառավարության 2002 թվականի մայիսի 15-ի <<Հայաստանի Հանրապետությունում <<Անշարժ գուքի գնահատում>> և <<Ռիելթորական գործունեություն>> լիցենզավորման ենթակա գործունեության տեսակների հայտատու ֆիզիկական անձանց մասնագիտական որակավորման ստուգման կարգը և Հայաստանի Հանրապետությունում <<Անշարժ գույքի գնահատում>> և <<Ռիելթորական գործունեություն>> գործունեությունների իրականացման կարգը հաստատելու մասին>> N 532 որոշումը: 

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Իրավական ակտի հիմնավորում

1. Անհրաժեշտություն

Որոշման նախագծի մշակումը բխում է <<Լիցենզավորման մասին>> Հայաստանի Հանրապետության օրենքում փոփոխություններ և լրացումներ կատարելու մասին >> Հայաստանի Հանրապետության 2010թ դեկտեմբերի 8-ի օրենքով << Լիցենզավորման մասին>> Հայաստանի Հանրապետության օրենքի 43-րդ հոդվածում կատարված փոփոխություններից, որոնց համաձայն  լիցենզավորման ենթակա գործունեության տեսակների ցանկից հանվել են <<Տեղագրական քարտեզագրման և հողաշինարարական աշխատանքների իրականացում>> և << Ռիելթորական գործունեություն >> գործունեության տեսակները և նշված գործունեություններով զբաղվելու համար այլևս լիցենզիա չի պահանջվում: Բացի այդ, եթե նախկինում << Անշարժ գույքի գնահատում >> գործունեությամբ զբաղվելու համար լիցենզիան տրվում էր բարդ ընթացակարգով, ապա կատարված փոփոխությամբ այդ լիցենզիան այսուհետ տրամադրվելու է  պարզ ընթացակարգով, իսկ << Լիցենզավորման մասին>> Հայաստանի Հանրապետության օրենքի 10-րդ հոդվածի 1-ին մասի համաձայն պարզ ընթացակարգով տրվող լիցենզիաների լիցենզավորման հարաբերությունները կարգավորվում են միայն նշված օրենքով: Հետևաբար, անհրաժեշտ է այդ ոլորտը կարգավորող Հայաստանի Հանրապետության կառավարության 2002 թվականի հունվարի 7-ի <<Հայաստանի Հանրապետության տարածքում տեղագրական քարտեզագրման և հողաշինարարական աշխատանքների իրականացման, անշարժ գույքի գնահատման ու ռիելթորական գործունեության բնագավառներում իրականացվող գործունեության լիցենզավորման կարգը և նշված գործունեության իրականացման լիցենզիայի ձևը հաստատելու մասին>> N 5 որոշումը ուժը կորցրած ճանաչել:

 
 Հայաստանի Հանրապետության կառավարության 2002 թվականի մայիսի 15-ի <<Հայաստանի Հանրապետությունում <<Անշարժ գուքի գնահատում>> և <<Ռիելթորական գործունեություն>> լիցենզավորման ենթակա գործունեության տեսակների հայտատու ֆիզիկական անձանց մասնագիտական որակավորման ստուգման կարգը և Հայաստանի Հանրապետությունում <<Անշարժ գույքի գնահատում>> և <<Ռիելթորական գործունեություն>> գործունեությունների իրականացման կարգը հաստատելու մասին>> N 532 որոշումը նույնպես պետք է ուժը կորցրած ճանաչել, քանի որ <<Անշարժ գույքի գնահատման գործունեության մասին>> Հայաստանի Հանրապետության օրենքի 20-րդ հոդվածի 3-րդ մասի համաձայն, <<որակավորման անցկացման կարգը, հարցաշարերը, որակավորման հանձնաժողովի անհատական կազմը և կանոնադրությունը հաuտատում է լիազոր մարմինը>>: Նման դրույթ նախատեսված է նաև նույն օրենքի 23-րդ հոդվածի 2-րդ մասի 2-րդ ենթակետով: Նույն հոդվածի առաջին մասի հիման վրա Հայաստանի Հանրապետության կառավարության 2005թ. դեկտեմբերի 29-ի N 2277-Ն որոշմամբ լիազոր մարմին է ճանաչվել ՀՀ կառավարությանն առընթեր անշարժ գույքի կադաստրի պետական կոմիտեն: Այսինքն, նշված որոշումը անհրաժեշտ է ուժը կորցրած ճանաչել, իսկ դրանով կարգավորվող իրավահարաբերությունները պետք է կարգավորվեն լիազոր մարմնի կողմից հաստատված գերատեսչական նորմատիվ իրավական ակտով:
 Հայաստանի Հանրապետության կառավարության 2005 թվականի դեկտեմբերի 29-ի <<Անշարժ գույքի գնահատման գործունեության ոլորտը կարգավորող և հսկողություն իրականացնող լիազոր մարմին սահմանելու մասին>> N 2277-Ն որոշման մեջ լրացում կատարելով հստակեցվում է  լիազոր մարմնի գործառույթները, ինչպես նաև կատարվում է Հայաստանի Հանրապետության վարչապետի  2011թվականի փետրվարի 24-ի <<Մի շարք օրենքների կիրարկումն ապահովող միջոցառումների ցանկը հաստատելու մասին>> N 141-Ա որոշմամբ հաստատված ցանկի 41-րդ կետի պահանջը: 
2. Ընթացիկ իրավիճակը և խնդիրները

Ներկայումս <<Անշարժ գույքի գնահատում>> գործունեության տեսակի լիցենզիան տրամադրվում է Հայաստանի Հանրապետության ֆինանսների նախարարության կողմից, իսկ այդ բնագավառում ֆիզիկական անձանց որակավորումը իրականացվում է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն:

3. Տվյալ բնագավառում իրականացվող քաղաքականությունը 

Իրականացվող քաղաքականության հիմնական խնդիրներն են Հայաստանի Հանրապետությունում անշարժ գույքի գնահատման ոլորտի հետագա զարգացումը, լիցենզավորման և ֆիզիկական անձանց որակավորման գործառույթների իրականացման հստակեցումը և պարզեցումը:

4. Կարգավորման նպատակը և բնույթը

Նշված որոշման նախագծի ընդունմամբ կվերացվեն օրենսդրության մեջ առկա հակասությունները:

5.Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից:

6.Ակնկալվող արդյունքը

Անշարժ գույքի գնահատման ոլորտում ձևավորված իրավահարաբերությունները կհստակեցվեն և կպարզեցվեն:

7. Այլ տեղեկություններ (եթե այդպիսիք առկա են):

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը -- չկան

	2
	Միջազգային պայմանագրերով ստանձնած պարտավորությունների հետ համապատասխանությունը -- չկան


	Իրավական ակտն ընդունվելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանք

	
	Պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում


	                                   Տեղեկանք հասարակության մասնակցության մասին

	Հասարակությանը նախագծի վերաբերյալ իրազեկումը

	
	Որոշման նախագիծը կդեղադրվի Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի www.cadastre.am կայքում

